ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ԵՎ 2012 ԹՎԱԿԱՆԻ ԱՊՐԻԼԻ 5-Ի N406-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ՀՀ ԿԱ պետական եկամուտների կոմիտեի 2012 թվականի արտաբյուջետային միջոցների նախահաշվով նախատեսված է Դիլիջանի ուսումնական կենտրոնի վերակառուցման աշխատանքներ 2100000 հազ.դրամ գումարով: ՀՀ կառավարության 2012 թվականի ապրիլի 5-ի N406-Ն որոշմամբ, Դիլիջանի ուսումնական կենտրոնի վերակառուցման աշխատանքների համար ՀՀ կառավարության պահուստաֆոնդից հատկացվել էր 1000 մլն.դրամ՝ ՀՀ ԿԱ ՊԵԿ արտաբյուջետային միջոցների հաշվին մինչև 2012 թվականի դեկտեմբերի 1-ը վերականգնելու պայմանով: 

Դիլիջանի ուսումնական կենտրոնի վերակառուցման աշխատանքների պայմանագրեր են կնքվել 2012թ.-ին՝ շուրջ 2100 մլն.դրամի, որից 1100 մլն.դրամը արտաբյուջետային միջոցներից, 1000 մլն.դրամը բյուջեի պահուստային ֆոնդի միջոցներից: Նախագծով առաջարկվում է ՀՀ ԿԱ ՊԵԿ 2012թ.-ի արտաբյուջետային միջոցների նախահաշվով՝ Դիլիջանի ուսումնական կենտրոնի վերակառուցման աշխատանքների համար նախատեսված 2100 մլն.դրամից 920 մլն.դրամը ուղղել <<Հարկային և մաքսային մարմինների աշխատողների պարգևատրում>> հոդվածին, իսկ 80 մլն.դրամը՝ <<Սոցիալական ապահովության վճարներ>> հոդվածին, ինչպես նաև առաջարկվում է ՀՀ կառավարության 05.04.2012թ.-ի N406-Ն որոշման մեջ կատարել փոփոխություններ՝ որոշումից հանելով ՀՀ ԿԱ ՊԵԿ արտաբյուջետային միջոցների հաշվին վերականգնելու պայմանը:

